
GOUVÈNÈ CUOMO SIYEN LWA SOU IRAN DIVESTMENT ACT 

 
Jodi a, Gouvènè Andrew W. Cuomo te siyen Lwa sou Iran Divestment Act (Dezenvestisman 
kont Iran). Nouvo lwa sa a pral anpeche konpayi ki envesti nan sektè enèji Iran jwenn kontra 
avèk gouvènman eta a ak gouvènman lokal yo.  
 
Gouvènè Cuomo di konsa, “Nouvo lwa sa a apa sire konpayi ki envesti nan sektè enèji Iran yo pa 
gè biznis avèk Gouvènman Eta New York. Mwen di Lidè Majorite a Skelos ak Pòtpawòl Silver 
mèsi pou kalite dirijan yo ak pou fason yo te travay di sou lwa enpòtan sa a.” 
 
Lwa 2012 sou Iran Divestment Act entèdi konpayi ki envesti nan sektè enèji iranyen pou yo 
jwenn kontra gouvènman eta ak gouvènman lokal yo.  Biwo Sèvis Jeneral yo pral kreye yon lis 
enstitisyon ki konsène nan envestisman konsa, epitou l ap fè konpayi sa yo konnen yo p ap kapab 
aplike pou jwenn kontra gouvènman an toutotan y ap sipòte sektè enèji Iran. Lwa a egzije 
konpayi yo tou pou yo konfime yo pa gen envestisman konsa lè y ap aplike pou kontra 
gouvènman an, epitou lwa a pèmèt biznis ki afekte yo fè kontestasyon. Lwa a ap anvigè nan 90 
jou. 
 
Dirijan Majorite Sena a, Dean G. Skelos, di konsa, “Nouvo lwa a pral asire New York pa kite 
konpayi ki envesti nan sektè enèji Iran yo jwenn kontra eta a. Lè nou mete lwa sa a anplas, nou 
kanpe ansanm pou denonse efò Iran an fè pou kreye zam nikleyè ki ta reprezante yon menas grav 
pou Lamerik, Izrayèl, ak kat (4) lòt peyi zanmi nan Mwayennoryan. Mwen di Gouvènè Cuomo 
mèsi poutèt li siyen pwojè-lwa sa a pou fè li vin yon lwa.”  
 
Pòtpawòl Asanble Sheldon Silver di konsa, “Tout moun konnen kijan Iran pwoteje teworis nan 
Mwayennoryan an. Rejim mechan sa a konekte avèk aktivite teworis depi nan ansasinay ak otaj 
pou rive nan bonbadman ak detounman avyon ki fèt kont Izrayèl ak peyi lwès yo. Lè nou entèdi 
eta a pou pa fè biznis avèk sosyete k ap sipòte aktivite teworis Iran, epi ki gen objektif pou kreye 
zam nikleyè, n, ap bay patisipasyon nou pou fè lemonn vin yon kote ki pi bon ak pwoteje pi plis. 
Mwen di Gouvènè Cuomo mèsi poutèt li siyen mezi sa a byen vit pou fè li vin yon lwa.” 

 
 

### 
 

W ap jwenn lòt nouvèl nan sit wèb www.governor.ny.gov 
Eta New York | Executive Chamber | press.office@exec.ny.gov | 518.474.8418 

 


